
ᑲᑎᕕᒃ ᓄᓇᓕᓕᒫᑦ ᑲᕙᒪᖓ (KRG) ᑎᓕᔭᐅᓯᒪᕗᖅ ᑐᕐᖃᑕᕐᕕᒧᑦ ᐊᕙᑎᓕᕆᓂᕐᒧᑦ, 
ᐊᑭᓂᐊᕐᓂᒧᑦ ᓯᓚᐅᑉ ᐊᓯᑦᔨᐸᓪᓕᐊᓂᖓᓂᒃ, ᐆᒪᔪᓕᕆᓂᕐᒧᑦ ᐊᒻᒪᓗ ᒥᕐᖑᐃᓯᕐᕕᓄᑦ 
ᓄᐃᑕᑦᓯᒋᐊᖃᕐᓱᓂ ᑮᓇᐅᔭᑎᒍᑦ ᐃᑲᔪᕐᓯᒪᓂᕐᒥᒃ ᐃᓄᐃᑦ ᓄᓇᓕᖏᑦᑕ ᐱᓇᓱᑦᑕᖏᓐᓂᒃ 
ᓂᑲᓀᓪᓕᑎᕆᓗᑎᒃ ᐃᓄᐃᑦ ᓯᕗᓕᕐᓂᖓᓐᓂᒃ ᓯᓚᐅᑉ ᐊᓯᑦᔨᐸᓪᓕᐊᓂᐊᖓ ᐱᑦᔪᑎᒋᓗᒍ.

•	ᑮᓇᐅᔦᑦ ᐊᑐᐃᓐᓇᐅᔪᑦ: $3.5 ᒥᓕᐊᓐ ᒫᑦᔨ 31, 2025-ᒥᒃ ᐃᓱᖃᕐᓱᑎᒃ.

•	ᑮᓇᐅᔭᖃᕐᑎᑕᐅᔪᑦ “ᓴᐳᑦᔨᓂᖅ ᐊᓪᓚᓂᒃ ᐃᓄᓐᓂᓗ ᓱᒋᐊᖁᓗᒋᑦ ᓯᓚᐅᑉ 
ᐊᓯᑦᔨᐸᓪᓕᐊᓂᖓ ᐱᑦᔪᑎᒋᓗᒍ” ᐱᒋᐊᕐᑎᑕᐅᑎᓪᓗᒍ ᑯᐯᒃᑯᑦ 2030-ᒧᑦ 
ᐸᕐᓇᓯᒪᐅᑎᖓᓄᑦ ᓄᓇᐅᔭᒥᒃ ᒪᑭᑕᐅᑎᖃᕐᓂᒥᒃ.

•	ᑎᒥᐅᔪᑦ ᐃᓚᐅᒍᓐᓇᑐᑦ: ᓄᓇᕕᒻᒥ ᑎᒥᐅᔪᑦ.

•	ᐊᖏᖃᑎᒌᒍᑎᐅᑉ ᐊᑎᓕᐅᕐᕕᐅᒍᓐᓇᓂᖓᑕ ᐃᓱᓕᕕᖓ: ᐊᖏᖃᑎᒌᒍᑎᖏᑦ KRG-
ᑯᑦ ᐊᒻᒪᓗ ᑎᒥᐅᔪᑦ ᑲᒪᖃᑕᐅᔪᑦ ᐊᑎᓕᐅᕐᕕᐅᓯᒪᒋᐊᓖᑦ ᑭᖑᕃᒍᓐᓀᓗᑎᒃ ᒫᑦᔨ 
31, 2025-ᒥᒃ.

•	ᐱᓇᓱᐊᑦᓴᐅᑉ ᐱᔭᕇᕐᓂᖓᑕ ᐃᓱᓕᕕᖓ: ᐱᓇᓱᐊᑦᓴᓕᒫᑦ ᐱᔭᕇᕐᓯᒪᒋᐊᓖᑦ 
ᑕᕐᖀᑦ 36 ᐃᓗᐊᓂ (ᐊᕐᕌᒍᐃᑦ ᐱᖓᓱᑦ ᐃᓗᐊᓂ) ᐊᖏᖃᑎᒌᒍᑎᑕᖏᑦ 
ᐊᑎᓕᐅᕐᕕᐅᓚᐅᕐᑎᓗᒋᑦ, ᑭᓯᐊᓂ ᑭᖑᕃᒋᐊᖃᖕᖏᑐᑦ ᒫᑦᔨ 31, 2028-ᒥᒃ.

ᑐᕌᕐᑕᐅᓂᕐᐹᖅ ᐃᓕᖓᔪᖅ ᓂᑲᓀᓪᓕᑎᕆᓂᕐᒧᑦ ᐃᓄᐃᑦ ᓯᕗᓕᕐᓂᖓᓐᓂᒃ ᓯᓚᐅᑉ 
ᐊᓯᑦᔨᐸᓪᓕᐊᓂᖓ ᐱᑦᔪᑎᒋᓗᒍ ᐃᑲᔪᕐᓯᓱᓂ ᐱᓇᓱᐊᑦᓴᓂᒃ ᓂᐳᕐᑎᓯᔪᓂᒃ ᐃᓄᐃᑦ 
ᐱᒋᐊᓕᖏᓐᓂᒃ ᐊᒻᒪᓗ ᑯᒻᒪᒋᓂᕐᓴᖏᓐᓂᒃ. ᐅᖃᕐᓂᓴᕆᓗᒍ, ᑐᕌᕐᑐᖅ ᐱᓂᕐᒧᑦ ᒪᑯᓂᖓ:  

•	ᓱᑲᓯᑎᑦᓯᓂᖅ ᐃᓄᐃᑦ ᓯᓚᒥᒃ ᐋᕐᕿᒋᐊᕈᑎᖃᕐᓂᖓᓂᒃ ᐱᓕᐅᒥᑎᑦᓯᓗᓂ ᐃᓄᐃᑦ  
ᓴᑐᕐᑕᓂᖓᓂᒃ ᓯᓚᐅᑉ ᐊᓯᑦᔨᓂᖓᑕ ᓱᕐᕋᑕᖏᓐᓂᒃ ᐊᒻᒪᓗ ᐃᑲᔪᕐᓯᓂᖅ ᐃᓄᐃᑦ 
ᓯᓚᐅᑉ ᐊᓯᑦᔨᑕᖏᓐᓂᒃ ᐃᑯᓪᓚᑎᑦᓯᓂᕐᒥᒃ ᐸᕐᓇᕈᑎᖃᕐᓂᖓᓂᒃ.

•	ᑫᓪᓗᐊᓂᖅ ᐱᒍᓐᓇᑐᖃᕐᓂᒥᒃ ᐊᒻᒪᓗ ᐱᓇᓱᑦᑎᓂᒃ ᐃᓕᓐᓂᐊᑎᑦᓯᓂᖅ 
ᐱᓇᓱᐊᖃᑎᒌᓂ ᑎᒥᐅᔪᓂ ᑕᒪᑐᒨᓇ ᐊᑭᓂᐊᕐᓗᓂ ᓯᓚᐅᑉ ᐊᓯᑦᔨᐸᓪᓕᐊᓂᖓᓂᒃ

•	ᑫᓪᓗᐊᓂᖅ ᐱᒍᓐᓇᓂᕐᒥᒃ ᐊᒻᒪᓗ ᖃᓄᐃᓘᕆᐊᒥᒃ ᖃᐅᔨᒪᓂᕐᒥᒃ ᓯᓚᐅᑉ 
ᐊᓯᑦᔨᐸᓪᓕᐊᓂᖓᑕ ᑐᑭᐊᒍᑦ

ᓴᐳᒻᒥᓂᖅ ᐃᓄᐃᑦ ᓯᕗᓕᕐᓂᖏᓐᓂᒃ 
ᐅᖃᕆᐊᑭᓈᕐᓱᒍ 

ᐱᒋᐊᕐᑎᑕᐅᔫᑉ ᑐᕌᕐᑕᖏᑦ ᓱᓇᐅᕙᑦ?

ᑖᒃᑯᐊ ᑮᓇᐅᔭᖃᕐᑎᓯᒍᑏᑦ ᑐᕌᖓᕗᑦ ᓄᓇᕕᒻᒥ ᑎᒥᐅᔪᓄᑦ. ᐊᕐᕌᒍᓕᒫᒥ ᑎᒥᐅᔪᖅ 
ᐃᖏᕐᕋᓯᒪᒋᐊᓕᒃ ᒪᓂᔨᒍᑎᒥᓂ ᐱᓇᓱᐊᑦᓴᒥᒃ ᐆᑦᑐᕈᑎᒥᓂᒃ, ᐊᒻᒪᓗ ᐱᑕᖃᕆᐊᖃᕐᓱᓂ 
ᖃᐅᔨᒪᓂᕐᒥᒃ ᐊᒻᒪᓗ ᐱᒍᓐᓇᓂᕐᒥᒃ ᐊᑐᕆᐊᖃᓚᖓᔪᒥᒃ ᑲᔪᓯᑎᑦᓯᓚᖓᓗᓂ ᐱᓇᓱᐊᑦᓴᓂᒃ 
ᐊᑦᑐᐊᔪᓂᒃ ᐊᑭᓂᐊᕐᓂᒧᑦ ᓯᓚᐅᑉ ᐊᓯᑦᔨᐸᓪᓕᐊᓂᖓᓂᒃ, ᐱᖃᑎᖃᕐᓗᓂᓗᓐᓃᑦ ᑕᒪᑐᒨᓇ 
ᖃᐅᔨᒪᓂᓕᒻᒥᒃ.

ᐅᑯᐊ ᑎᒥᐅᔪᑦ ᐃᓚᐅᒍᓐᓇᑐᑦ:

•	ᐃᓄᐃᑦ ᓄᓇᖃᕐᖄᓯᒪᔪᑦ ᓄᓇᓕᖏᑦ

•	ᑕᕐᕋᒥ ᓄᓇᓖᑦ ᑲᕙᒫᐱᖏᑦ

•	ᓄᓇᒥᒃ ᑎᒍᒥᐊᕐᑏᑦ

•	KRG-ᑯᑦ

•	ᑲᑎᕕᒃ ᑲᕙᒫᐱᓐᓂ ᐃᓪᓗᓕᕆᔩᑦ ᐊᓪᓚᕕᒻᒪᕆᖓ

•	ᓄᓇᓕᑐᖃᕐᑎᒍᑦ ᖄᖏᕐᓂᑯᑦᑎᐅᖏᑦᑐᑦ ᑎᒥᐅᔪᑦ ᑖᒃᑯᐊᓘᓐᓃᑦ ᓇᓕᕐᖁᐊᖏᑦ

•	ᐃᓕᓐᓂᐊᑎᑦᓯᓂᕐᒥᒃ ᑎᒥᐅᑦᔪᑎᓖᑦ

•	ᐃᓗᓯᓕᕆᔩᑦ ᐃᓄᓕᕆᔩᓪᓗ

•	ᑯᐯᒻᒥ ᖄᖏᕐᓂᑯᑦᑎᐅᖏᑦᑐᑦ ᑎᒥᐅᔪᑦ ᐊᒻᒪᓗ ᑲᑐᑦᔨᖃᑎᒌᓐᓃᑦ

•	ᑯᐊᐯᑦ, ᐃᓅᖃᑎᒌᑦ ᑎᒥᖏᑦ, ᐊᒻᒪᓗ ᖃᑭᓴᐅᑏᑦ ᑎᒥᐅᔪᑦ

ᑭᓇᒃᑯᑦ ᐃᓚᐅᒍᓐᓇᐸᑦ?

ᐃᓚᐅᒍᓐᓇᓂᐊᕈᑎᒃ, ᐱᓇᓱᐊᑦᓭᑦ ᐃᒣᒋᐊᓖᑦ:

	☐ ᑐᕃᓐᓇᓗᓂ ᐊᑦᑐᐊᒋᐊᓕᒃ ᐃᓄᐃᑦ ᓯᓚᒧᑦ ᐋᕐᕿᒋᐊᕐᓂᖓᓂᒃ ᑲᒪᓗᓂᓗ 
ᒪᑯᐊ ᐅᐊᕈᑕᐅᔪᑦ ᓇᓪᓕᖏᓐᓂᒃ: ᐋᕐᕿᒋᐊᕐᓂᖅ ᓯᓚᐅᑉ ᐊᓯᑦᔨᐸᓪᓕᐊᓂᖓᓄᑦ, 
ᐃᑯᓪᓚᑎᑦᓯᓂᖅ ᓯᓚᐅᑉ ᐊᓯᑦᔨᐸᓪᓕᐊᓂᖓᓂᒃ, ᐃᓚᐅᑎᑦᓯᓂᖅ, ᖃᐅᔨᒪᓂᕐᒥᒃ 
ᑐᓂᔨᓂᖅ, ᐅᕝᕙᓗᓗᓐᓃᑦ ᖃᐅᔨᑎᑦᓯᒋᐊᕐᓂᖅ ᐃᓕᖓᔪᓂᒃ ᐋᕐᕿᒋᐊᕐᓂᒧᑦ ᐊᒻᒪᓗ/
ᐅᕝᕙᓗᓗᓐᓃᑦ ᐃᑯᓪᓚᑎᑦᓯᒋᐊᕐᓂᒧᑦ.

	☐ ᓂᐳᕐᑎᓯᓂᖅ ᐱᒋᐊᓕᒻᒥᒃ ᐃᓄᐃᑦ ᓯᕗᓪᓕᐅᔪᑦᓴᖁᑎᒋᑦᓱᒍ ᐃᓱᒪᒋᔭᖓᓂᒃ

	☐ ᐊᑐᕆᐊᖃᕐᓂᖅ ᐃᓚᐅᖃᑕᐅᓂᖓᓂᒃ ᑎᒥᐅᔪᐃᑦ ᐊᒻᒪᓗ ᓄᓇᓕᒻᒥᐅᑦ, ᐊᒻᒪᓗ 
ᓴᓇᓂᖅ ᓄᓇᓕᒻᒥ ᐱᒍᓐᓇᑐᖃᕐᓂᒥᒃ   

ᓱᓀᑦ ᐱᓇᓱᐊᑦᓭᑦ ᐃᓚᐅᒍᓐᓇᐸᑦ?

ᐋᕐᕿᒋᐊᕈᑎᖃᕐᓂᒥᒃ ᐱᓇᓱᐊᕈᑏᑦ 
ᐃᑉᐱᒋᑦᓯᐊᓗᒍ ᕿᒥᕐᕈᓂᖃᕆᐊᓕᒃ 
ᐃᑯᓪᓚᐅᒥᑎᑦᓯᒍᓇᐅᓂᕐᒥᒃ ᑭᐊᖕᖑᓭᔪᑦ 
ᐳᔪᕐᑕᐅᓂᖓᓂᒃ. ᓯᓚᐅᑉ ᐊᓯᑦᔨᐸᓪᓕᐊᓂᖓᓂᒃ 
ᐃᑯᓪᓚᐅᒥᑦᓯᓂᕐᒥᒃ ᐱᓇᓱᐊᕈᑏᑦ ᐃᓚᖃᕈᓐᓇᑐᑦ:

	► ᖃᐅᔨᒪᓂᕐᒥᒃ ᐱᓂᖅ
	► ᐱᓇᓱᐊᑦᓴᒥᒃ ᐸᕐᓇᓂᖅ
	► ᐱᓇᓱᐊᑦᓴᒥᒃ ᑲᔪᓯᑎᑦᓯᓂᖅ
	► ᐱᒍᓐᓇᑐᖃᕐᓂᒥᒃ ᓴᓇᓂᖅ

ᐃᑯᓪᓚᑎᑦᓯᒍᑎᓂᒃ ᐱᓇᓱᐊᕈᑏᑦ
ᐃᑉᐱᒋᑦᓯᐊᓗᒍ ᕿᒥᕐᕈᓂᖃᕆᐊᓕᒃ 
ᐃᑯᓪᓚᐅᒥᑎᑦᓯᒍᓇᐅᓂᕐᒥᒃ ᑭᐊᖕᖑᓭᔪᑦ 
ᐳᔪᕐᑕᐅᓂᖓᓂᒃ. ᓯᓚᐅᑉ ᐊᓯᑦᔨᐸᓪᓕᐊᓂᖓᓂᒃ 
ᐃᑯᓪᓚᐅᒥᑦᓯᓂᕐᒥᒃ ᐱᓇᓱᐊᕈᑏᑦ ᐃᓚᖃᕈᓐᓇᑐᑦ:

	► ᖃᐅᔨᒪᓂᕐᒥᒃ ᐱᓂᖅ
	► ᐱᓇᓱᐊᑦᓴᒥᒃ ᐸᕐᓇᓂᖅ
	► ᐱᒍᓐᓇᑐᖃᕐᓂᒥᒃ ᓴᓇᓂᖅ 

ᐱᓇᓱᑦᑕᐅᒍᓐᓇᑐᓄᑦ ᐆᑦᑑᑏᑦ 
ᐅᑯᐊ ᐱᓇᓱᑦᑕᐅᒍᓐᓇᑐᓄᑦ ᐆᑦᑐᑎᑦᓴᐅᕗᑦ:

•	 ᖃᐅᔨᒪᓂᕐᒥᒃ ᐱᓂᖅ ᐱᑦᔪᑎᖃᕐᑎᓗᒍ ᐃᓕᒪᓇᕐᑐᓂᒃ ᐊᑦᑐᐊᔪᓂᒃ ᓯᓚᐅᑉ 
ᐊᓯᑦᔨᓂᖓᓄᑦ

•	 ᐸᕐᓇᓂᖅ ᐱᓇᓱᐊᑦᓴᓂᒃ ᐋᕐᕿᒋᐊᕈᑎᖃᕐᓗᓂ ᐅᕝᕙᓗᓘᓐᓃᑦ ᐃᑯᓪᓚᐅᒥᑦᓯᓗᓂ 
ᑭᐊᖕᖑᓭᔪᑦ ᐳᔪᕐᑕᐅᓂᖓᓂᒃ

•	 ᑲᔪᓯᑎᑦᓯᓂᖅ ᐋᕐᕿᒋᐊᕐᕕᖃᕈᑎᓂᒃ (ᐃᒫᒃ, ᐱᐅᓯᑐᖃᒃᑯᑦ ᐊᕐᖁᓯᓃᑦ 
ᐃᑉᐱᒋᔭᐅᓂᖏᑦ ᐊᒻᒪᓗ ᓯᑰᑉ ᐃᑦᔪᓂᖓᓂᒃ ᖃᐅᔨᒪᓇᓲᑏᑦ)

•	 ᐃᑉᐱᒋᔭᖃᕐᓂᖅ ᓯᓚᒥᒃ ᓯᓚᐅᓪᓗ ᐊᓯᑦᔨᓂᖓᑕ ᓱᕐᕋᑕᖏᓐᓂᒃ

•	 ᐱᔪᓐᓇᑐᖃᕐᓂᒥᒃ ᖃᓄᐃᓘᕆᐊᒥᓪᓗ ᖃᐅᔨᒪᓂᕐᒥᒃ ᐊᒥᕐᖄᕈᑎᖃᕐᓂᖅ

ᑎᒥᐅᔪᖅ ᐱᑎᑕᐅᒍᓐᓇᑐᖅ ᑮᓇᐅᔭᑎᒍᑦ ᐃᑲᔪᕐᑕᐅᒍᑎᓂᒃ ᐊᑕᐅᓯᑐᐃᓐᓇᐅᖕᖏᑐᒧᑦ 
ᐱᓇᓱᐊᑦᓴᒧᑦ, ᑭᓯᐊᓂ ᐱᓇᓱᐊᑦᓴᖏᑦ ᐊᑦᔨᒌᖕᖏᑑᒋᐊᓖᑦ ᑕᑯᑎᑦᓯᒍᓐᓇᕆᐊᖃᕐᓱᓂᓗ 
ᐱᑦᓯᐊᓗᒍ  ᐱᔭᕇᕈᓐᓇᓛᕐᓂᒥᓂᒃ ᐃᓘᓐᓇᖏᓐᓂᒃ. ᐱᓇᓱᐊᑦᓭᑦ ᐃᓱᐊᖁᑎᒋᓕᐅᑎᔪᑦ 
ᐅᓪᓗᒥ ᐱᓇᓱᑦᑕᐅᓕᕐᑐᓄᑦ ᐃᓚᐅᒍᓐᓇᒥᔪᑦ.

ᓱᓕᒋᐊᓪᓚᒃ, ᐱᓇᓱᐊᑦᓴᖅ ᐃᓚᐅᒍᓐᓇᓂᐊᕐᐸᑦ, ᑎᒥᐅᔪᖅ ᑲᒪᔨᖓ 
ᑕᑯᑎᑦᓯᒋᐊᖃᕐᒥᔪᖅ ᐱᑕᖃᕐᓂᒥᓂᒃ ᐱᔪᓐᓇᑐᓂᒃ ᐊᒻᒪᓗ ᐱᓇᓱᓚᐅᕐᓯᒪᓂᕐᒥᒃ 
ᐱᑕᖃᕆᐊᖃᓚᖓᔪᒥᒃ ᐱᓚᖓᓗᓂ ᐱᓇᓱᐊᑦᓴᐅᑉ ᑐᕌᕐᑕᖏᓐᓂᒃ. 

ᓱᓀᑦ ᐱᓇᓱᐊᑦᓭᑦ ᐃᓚᐅᒍᓐᓇᐸᑦ?

ᐱᓇᓱᐊᑦᓴᖅ ᐃᓚᐅᒍᓐᓇᖏᑦᑐᖅ ᐃᒣᑦᑑᒍᓂ:

	☐ ᑐᕌᑐᐊᕈᓂ ᑲᔪᓯᑎᑦᓯᒍᑕᐅᓂᕐᒧᑦ ᒪᓕᑦᑎᓂᒃ ᓯᓚᐅᑉ ᐊᓯᑦᔨᓂᖓᓂᒃ 
ᐃᑯᓪᓚᑎᑦᓯᒍᑎᓂᒃ;

	☐ ᑲᒪᑐᐊᕈᓂ ᓄᐃᒋᐊᓪᓚᑕᕐᑐᒥᒃ ᐅᐊᕈᑎᒥᒃ;

	☐ ᓱᕐᕃᑐᐊᕈᓂ ᑎᒥᐅᔫᑉ ᐱᐅᓯᒃᑯᑦ ᓄᐃᒋᐊᓪᓚᑕᕐᑐᒥᓘᓐᓃᑦ ᐱᓇᓱᓐᓂᖏᓐᓂᒃ;

	☐ ᐱᒋᐊᕐᓯᒪᓕᕇᕈᓂ ᐱᔪᒪᐅᑕᐅᓂᖓᑕ ᑐᓂᔭᐅᒍᑖᓂ, ᑖᓐᓇ ᐱᔪᒪᐅᑎ 
ᐱᕕᓕᐅᖕᖏᑐᐊᕐᐸᑦ ᐱᓇᓱᐋᑦᓴᐅᑉ ᓄᑖᒥᒃ ᑲᒪᓯᓂᖓᓂᒃ ᐅᕝᕙᓗᓘᓐᓃᑦ 
ᐊᖏᓕᐅᒥᓂᖓᓂᒃ;

	☐ ᑐᕌᑐᐊᕈᓂ ᐱᖕᖑᐃᓂᕐᒧᑦ ᑐᖕᖓᕕᒻᒥᒃ ᐅᕝᕙᓗᓘᓐᓃᑦ ᕿᓂᕈᑕᐅᑐᐊᕐᐸᑦ 
ᐊᑭᓕᕐᑐᐃᒍᑦᔭᐅᒍᑎᒥᒃ.

ᓱᓇᓂᒃ ᐱᓇᓱᐊᕈᑏᑦ 
ᐃᓚᐅᒍᓐᓇᖏᑦᑐᑦ?

ᑮᓇᐅᔭᑎᒍᑦ ᐃᑲᔪᕐᓯᒍᑏᑦ
ᑮᓇᐅᔭᑎᒍᑦ ᐃᑲᔪᕐᓯᒍᑏᑦ ᐊᑭᓖᒍᑕᐅᒍᓐᓇᑐᑦ ᑎᑭᓪᓗᒍ 100%-ᖏᓐᓂᒃ 
ᐃᓚᐅᒍᓐᓇᑐᓄᑦ ᐱᓇᓱᐊᑦᓴᐅᑉ ᑮᓇᐅᔭᕐᑑᑎᖏᓐᓄᑦ. ᐱᓇᓱᑦᑕᐅᔪᖅ 
ᑐᕃᓐᓇᑐᒥᒃ ᑐᕃᓐᓇᖏᑦᑐᒥᓪᓘᓃᑦ ᑮᓇᐅᔭᖃᕐᑎᑕᐅᒍᓐᓇᑐᖅ ᑯᐯᒃ ᐊᒻᒪᓗ 
ᑲᓇᑕᐅᑉ ᑲᕙᒪᒋᓐᓄᑦ, ᐱᓇᓱᕝᕕᖏᓐᓄᑦ, ᐊᓪᓚᕕᖁᑎᖏᓐᓄᑦ ᐊᒻᒪᓗ 
ᑲᕙᒪᒃᑯᑦ ᑎᒥᖁᑎᖏᓐᓄᑦ, ᑭᓯᐊᓂ ᐱᒍᓐᓇᖏᑦᑐᑦ ᐃᑲᔪᕐᑕᐅᒍᑎᓂᒃ ᐊᓯᐊᓂᒃ 
ᐱᓂᐊᕈᑕᐅᔪᒥᒃ ᐅᕝᕙᓗᓘᓐᓃᑦ ᐱᒋᐊᕐᑎᓯᒍᑎᒥᒃ ᑮᓇᐅᔭᖃᕐᑎᑕᐅᔪᒥᒃ ᐱᔪᓂᒃ 
ᑮᓇᐅᔭᕐᑖᕕᒻᒥᒃ ᐃᑯᒪᐅᒻᒨᑐᕈᐃᓂᕐᒧᑦ ᐊᒻᒪᓗ ᓯᓚᐅᑉ ᐊᓯᑦᔨᐸᓪᓕᐊᓂᖓᓄᑦ.

ᐱᓇᓱᐊᑦᓴᐅᑉ ᐅᓪᓗᖏᑦ ᐊᒻᒪᓗ ᐊᑯᓂᕆᓂᖓ

ᐊᖏᖃᑎᒌᒍᑎᓕᐊᖑᔪᑦ ᑎᒥᐅᔪᑦ ᐱᓇᓱᖃᑕᐅᔪᑦ ᐊᒻᒪᓗ ᑎᒥᐅᔪᑦ ᐱᓇᓱᑦᑕᐅᔪᒥᒃ ᑲᒪᔪᑦ 
ᐊᑯᓐᓂᖓᓂ ᐊᑎᓕᐅᕐᕕᐅᓯᒪᒋᐊᓖᑦ ᒫᑦᔨ 31, 2025 ᑭᖑᓂᐊᒎᖕᖏᑐᖅ, ᐊᒻᒪᓗ ᐱᓇᓱᐊᑦᓭᑦ 
ᐱᔭᕇᕐᑕᐅᓯᒪᒋᐊᖃᕐᓱᑎᒃ ᑕᕐᖀᑦ 36 ᐃᓗᐊᓂ, ᐊᓪᓚᓂᖅ ᐊᒻᒪᓗ ᒪᓂᔨᓂᖅ ᑭᖑᓪᓕᐹᓂᒃ 
ᑐᓴᕐᑎᓯᒍᑎᓂᒃ ᐃᓚᐅᑎᓐᓇᒍ.

ᑌᒣᓪᓗᓂ ᑭᓯᐊᓂᐅᑉᐸᑦ, ᐊᖏᖃᑎᒌᒍᑎᐅᑉ ᐊᑯᓂᕆᓂᖓ ᓯᕕᑦᑐᕆᐊᕐᑕᐅᒍᓐᓇᑐᖅ, ᑮᓇᐅᔭᓂᒃ 
ᐱᒋᐊᓪᓚᕈᑕᐅᒍᓐᓀᓗᓂ, ᑕᑯᑦᓴᕈᕐᑎᑕᐅᑉᐸᑦ ᓯᕕᑦᑐᕆᐊᕐᓗᒍ ᑭᓯᐊᓂᒋᐊᖓ ᐱᓇᓱᑦᑕᐅᔪᖅ 
ᑐᕌᕐᑕᒥᓂᒃ ᐱᓂᐊᕐᐸᑦ. ᑌᒪᓐᓇᐅᐸᑦ, ᑎᒥᒃ ᑲᒪᒋᔭᓕᒃ ᓄᐃᑦᓯᒋᐊᖃᕐᓂᐊᑐᖅ ᐊᓪᓚᓯᒪᔪᕐᑎᒍᑦ 
ᑐᑦᓯᕋᐅᑎᒥᒃ ᓯᕕᑦᑐᕆᐊᕐᓂᖓᓂᒃ, ᑖᓐᓇᓗ ᐊᖏᕐᑕᐅᒋᐊᖃᕋᔭᕐᓱᓂ ᐱᓇᓱᖃᑕᐅᔪᒧᑦ ᑎᒥᐅᔪᒧᑦ. 
ᓯᕕᑦᑐᕆᐊᕈᑎᖓ ᖄᖏᐅᑎᒋᐊᖃᖕᖏᑐᖅ ᒫᑦᔨ 31, 2028-ᒥᒃ.

ᑮᓇᐅᔭᕐᑑᑏᑦ ᐃᓚᐅᒍᓐᓇᑐᑦ ᑌᒃᑯᐊᖑᕗᑦ ᑐᕃᓐᓇᑐᒥᒃ ᐊᑦᑐᐊᔪᑦ ᐊᒻᒪᓗ 
ᐊᑐᕆᐊᖃᓪᓚᕆᑦᑐᑦ ᑲᔪᓯᑎᑦᓯᓚᖓᓗᓂ ᐱᓇᓱᐊᑦᓴᒥᒃ, ᐆᑦᑑᑎᒋᓗᒋᑦ:

•	ᐱᓇᓱᑦᑏᑦ ᐊᒻᒪᓗ ᐃᓕᓐᓂᐊᑎᑕᐅᔪᑦ ᑮᓇᐅᑦᔭᓵᖏᑦ ᐱᕙᓪᓕᖁᑎᖏᓪᓗ

•	ᑐᓂᕐᕈᑏᑦ ᑐᓂᒍᒫᕐᓂᐊᑐᑦ ᐃᓕᓐᓂᐊᑎᓄᑦ

•	ᐱᓇᓱᑦᑎᓚᕆᓐᓂᒃ ᐊᑭᓕᕐᑐᐃᒍᑏᑦ ᐊᑭᓕᕐᑐᑦ ᐱᐅᓯᒃᑯᑦ ᐱᖁᔭᑎᒍᓪᓘᓃᑦ ᐃᓄᒻᒧᑦ 
ᖃᓄᓪᓗᑯᒃ ᐱᓇᓱᓐᓂᖓᓄᑦ ᐅᕝᕙᓗᓘᓐᓃᑦ ᐱᑦᔪᔨᓂᖓᓄᑦ ᐊᑭᓕᕐᓱᒍ;

•	ᑮᓇᐅᔭᕐᑑᑏᑦ ᐊᑦᑐᐊᔪᑦ ᑐᓴᕈᑎᓂᒃ ᐱᓇᓱᐊᕐᓂᒧᑦ, ᐃᓚᐅᑎᓪᓗᒋᑦ ᐃᕐᐸᑎᑦᓯᓂᖅ 
ᐊᒻᒪᓗ ᐊᓪᓚᓯᒪᔪᓕᐅᕐᓂᖅ ᐱᓇᓱᑦᑕᐅᔪᑦ ᓄᐃᑕᖏᓐᓂᒃ ᖃᕆᑕᐅᔭᒃᑯᑦ 
ᐱᑐᑦᓯᒪᕕᒻᒥ, ᓯᑯᑦᓴᔭᒧᑦ ᐊᓪᓚᓂᖅ ᐊᒻᒪᓗ ᒪᑉᐱᑐᒐᓕᐅᕐᓂᖅ ᑐᓴᕐᑎᓯᒍᑎᓂᒃ 
ᐅᕝᕙᓗᓘᓐᓃᑦ ᐊᑐᐊᒑᐱᓐᓂᒃ, ᐊᒻᒪᓗ ᐅᖃᕕᒎᓕᕐᑎᓯᓂᐅᑉ ᐊᑭᖏᑦ;

•	ᐊᐅᓪᓚᕈᑏᑦ, ᓂᕆᒍᑏᑦ ᑐᔪᕐᒥᐅᒍᑏᓪᓗ ᑯᐯᑉ ᓄᓇᖓᓂ, ᒪᓕᑦᑐᑦ KRG-ᑯᑦ 
ᑎᒥᖓᓂ ᒪᓕᒐᕐᓂᒃ

•	ᑲᑎᒪᓂᐊᕈᓯᖃᕐᑎᓯᓂᕐᒧᑦ ᓄᓇᓕᓐᓂᓗ ᑲᑎᖕᖓᑎᑦᓯᓂᕐᒧᑦ ᑮᓇᐅᔭᕐᑑᑏᑦ 
(ᐃᓚᐅᑎᓪᓗᒋᑦ ᐊᑦᑕᑐᕈᑏᑦ ᖃᕆᐊᓂᒃ, ᓂᕆᔭᑦᓭᑦ, ᐃᓚᐅᔪᑦ ᐊᑭᓕᕐᑕᐅᒍᑎᖏᑦ 
ᑐᓵᔨᖃᕈᑏᓪᓗ)

•	ᓂᐅᕕᕈᑏᑦ ᐊᑦᑕᑐᕈᑏᓪᓘᓃᑦ ᓴᓇᒪᓪᓗᑯᑦᑐᓂᒃ ᐱᐅᓕᓐᓂᐊᒐᕐᓂᒃ ᐱᓇᓱᐊᑦᓴᒧᑦ 
ᐊᑐᕆᐊᓕᓐᓂᒃ, ᐆᑦᑑᑎᒋᓗᒍ ᖃᕆᑕᐅᔦᑦ ᐅᕝᕙᓗᓘᓐᓃᑦ ᓇᑦᓴᑲᑕᒉᑦ, 
ᐋᓐᓂᑐᓕᕆᐅᑎᐊᐲᑦ, ᓴᓇᕐᕈᑏᑦ ᐊᒻᒪᓗ ᐱᐅᒡᒍᑏᑦ ᓄᓇᒥ ᐱᓇᓱᓐᓂᒧᑦ, 
ᐃᖏᕐᕋᔫᑦ (ᖁᓕᒥᒎᖅ, ᓯᑭᑑᑦ ᐅᒥᐊᓪᓗ);

•	ᖃᐅᔨᒪᒍᑎᓂᒃ ᐱᓂᐅᑉ ᐊᑭᖏᑦ, ᐆᑦᑑᑎᒋᓗᒍ ᖃᓂᖕᖏᑐᒦᑦᑐᓂᒃ 
ᐊᑦᔨᖑᐊᓕᐅᕈᑎᓄᑦ; 

•	ᐊᐅᓚᑦᓯᔨᖃᕈᑏᑦ ᐊᑭᖏᑦ, ᑎᑭᓪᓗᒍ ᐅᓄᕐᓂᐹᖓᑎᒍᑦ 10%ᖏᓐᓄᑦ ᑐᓂᕐᕈᓯᐊᑦ 
ᐱᓯᒪᔪᑦ ᐱᓇᓱᐊᑦᓴᒧᑦ, ᐃᓚᖃᕐᑎᓗᒋᑦ ᐊᑭᓂᒃ ᐊᑦᑐᐊᔪᓂᒃ ᐊᓪᓚᕕᒻᒥ 
ᐊᐅᓚᑦᓯᔨᓄᑦ, ᖃᕆᑕᐅᔭᓄᑦ, ᐊᓪᓚᕕᒻᒥᒃ ᐊᑦᑕᑐᕈᑎᓄᑦ, ᐊᓪᓚᕕᒻᒥ ᐱᓇᓲᑎᓄᑦ 
ᖃᕆᑕᐅᔦᓪᓗ ᐱᑐᑦᓯᒪᕕᖓᓄᑦ.

ᐱᓇᓱᑦᑕᐅᔪᒧᑦ ᑮᓇᐅᔭᕐᑑᑏᑦ ᐃᓚᐅᒍᓐᓇᓯᓚᖓᔪᑦ ᐱᒋᐊᕐᓗᒍ ᐅᓪᓗᒥᒃ ᐊᓪᓚᕕᐅᔪᒥᒃ  
ᑐᓂᕐᕈᓯᕈᑎᓂᒃ ᐊᓪᓚᓂᒃ ᐱᔪᓂᒃ ᐱᓇᓱᖃᑕᐅᔪᒥᒃ ᑎᒥᒥᒃ ᓱᕐᖁᐃᕈᑕᐅᑦᓱᑎᒃ ᐱᓇᓱᐊᑦᓴᐅᑉ 
ᐊᖏᕐᑕᐅᓂᖓᓄᑦ. 

ᐃᓚᐅᒍᓐᓇᑐᑦ ᐊᒻᒪᓗ ᐃᓚᐅᒍᓐᓇᖏᑦᑐᑦ 
ᑮᓇᐅᔭᕐᑑᑏᑦ

ᐅᑯᐊ ᐃᓚᐅᒍᓐᓇᖏᑦᑐᑦ:

•	 	ᑮᓇᐅᔭᕐᑑᑏᑦ ᐊᑐᕐᓯᒪᔪᑦ ᓯᕗᓪᓕᐅᓱᑎᒃ ᐊᑎᓕᐅᕐᕕᐅᓂᖓᑕ ᐅᓪᓗᖓᓄᑦ 
ᑐᓂᕐᕈᓯᕈᑎᓂᒃ ᐊᓪᓚᒍᑎᓂ ᓱᕐᖁᐃᑎᑦᓯᔪᓂ ᑮᓇᐅᔭᑎᒍᑦ ᐃᑲᔪᕐᓯᐅᑏᑦ 
ᑐᓂᓂᖓᓂᒃ;

•	 ᑮᓇᐅᔭᕐᑑᑏᑦ ᐊᑦᑐᐊᔪᑦ ᐃᑯᓪᓚᑎᑦᓯᒋᐊᕐᓂᒧᑦ ᑭᐊᖕᖑᓭᔪᑦ 
ᐳᔪᕐᑕᐅᓂᖓᓂᒃ;

•	 ᐱᖁᑎᒻᒪᕆᑦᑖᓂᕐᒧᑦ ᑮᓇᐅᔭᕐᑑᑏᑦ, ᐃᒫᒃ, ᐊᑭᓕᕆᐊᓖᑦ ᐊᑦᑐᐊᔪᑦ 
ᓇᑉᐸᑎᕐᓯᒪᔪᓕᐅᕐᓂᒧᑦ, ᐱᑖᕐᓂᒧᑦ ᐊᑦᓴᓗᐊᓕᓐᓂᒃ ᐅᕝᕙᓗᓘᓐᓃᑦ 
ᖃᖓᑕᓲᓂᒃ ᐱᖁᑎᓂᒃ (ᐆᑦᑑᑎᒋᓗᒍ ᐅᒥᐊᑦ, ᓯᑭᑑᑦ ᓄᓇᒃᑰᔫᓪᓗ), 
ᐃᓪᓗᔪᐊᓂᒃ ᐅᕝᕙᓗᓘᓐᓃᑦ ᓄᓇᒥᒃ, ᐅᕝᕙᓗᓘᓐᓃᑦ ᓄᑕᐅᓯᓕᑎᕆᓂᕐᒧᑦ 
ᐃᓪᓗᔪᐊᓂᒃ

•	 ᐊᑭᓕᕐᑐᐃᒍᑏᑦ ᑎᒥᐅᔫᑉ ᐱᓇᓱᑦᑎᒋᒌᕐᑕᖏᓐᓂᒃ ᑲᔪᓯᑎᑦᓯᓂᖏᓐᓂ 
ᖃᐅᑕᒫᑦ ᐱᓇᓱᒐᕐᒥᓂᒃ;

•	 ᓱᖃᑦᓯᒍᑎᓄᑦ ᑮᓇᐅᔭᕐᑑᑏᑦ, ᑐᓂᕐᕈᑏᑦ, ᐊᒻᒪᓗ ᐊᑭᓕᕐᑐᐃᒍᑦᔨᓃᑦ;

•	 ᑮᓇᐅᔭᕐᑐᕈᑏᑦ ᐊᑦᑐᐊᔪᑦ ᑐᓴᐅᒪᓇᕐᑎᓯᓂᕐᒧᑦ ᐅᕝᕙᓗᓘᓐᓃᑦ ᑫᓪᓗᐊᓂᕐᒧᑦ 
ᑎᒥᐅᔫᑉ ᐅᓪᓗᒥ ᐱᓇᓱᐊᓕᕐᒥᔭᖏᓐᓂᒃ;

•	 ᑮᓇᐅᔭᕐᑐᕈᑏᑦ ᓂᐳᕐᑎᓯᒍᑕᐅᑦᓱᑎᒃ ᐱᖁᔭᑎᒍᑦ ᒪᓕᒐᕐᑎᒍᓪᓗ 
ᐊᑐᕆᐊᓕᓐᓂᒃ;

•	 	ᐊᐅᓚᑦᓯᔨᖃᕐᓂᒧᑦ ᐊᑭᓕᕐᑐᑦ ᐊᑦᑐᐊᑎᓪᓗᒋᑦ ᑎᒥᐅᔫᑉ ᖃᐅᑕᒫᑦ 
ᐱᓇᓱᓲᖏᓐᓄᑦ ᐅᕝᕙᓗᓘᓐᓃᑦ ᐃᓘᓐᓈᒍᑦ ᐃᖏᕐᕋᑎᑕᐅᓂᖓᓄᑦ; 

•	 	ᑖᒃᓰᕈᑏᑦ ᐃᓚᖏᑦ ᑮᓇᐅᔭᑎᒍᑦ ᐃᑲᔪᕐᓯᐅᑎᓂᒃ ᑐᓂᕐᕈᓯᐊᕐᑑᑉ 
ᐱᒍᑎᒋᒍᓐᓇᑕᖏᑦ ᑖᒃᓰᕈᑎᓄᑦ ᐅᕝᕙᓗᓗᓐᓃᑦ GST-ᓄᑦ QST-ᓄᓪᓘᓃᑦ 
ᐅᑎᕐᕕᐅᒍᑎᒥᒃ, ᐊᑭᓖᑎᑕᐅᖕᖏᓂᕐᒥᒃ, ᐅᕝᕙᓗᓘᓐᓃᑦ ᖁᔭᓈᕐᕕᐅᓂᕐᒥᒃ;

•	 ᐊᓯᓕᒫᖏᑦ ᑮᓇᐅᔭᕐᑑᑏᑦ ᐊᑦᑐᐊᖏᑦᑐᑦ ᐱᓇᓱᐊᑦᓴᒧᑦ.

ᐱᓇᓱᐊᖃᑕᐅᔪᖅ ᑎᒥᒃ ᐱᔪᓐᓇᓂᖃᖏᓐᓇᓚᖓᔪᖅ ᕿᐱᓘᑎᖃᕐᓂᒥᒃ 
ᓇᐅᑐᐃᓐᓇᒥᒃ ᑮᓇᐅᔭᕐᑑᑎᒥᒃ ᐃᓱᒪᒋᔭᒥᓂᒃ ᒥᑦᓯᖃᕐᑐᕆᓇᒍ ᐱᓇᓱᐊᑦᓴᒧᑦ 
ᐅᕝᕙᓗᓘᓐᓃᑦ ᐱᓂᕐᒧᑦ ᐱᒋᐊᕐᑎᑕᐅᔪᑦ ᑐᕌᕐᑕᖏᓐᓂᒃ. 

ᖃᓄᖅ ᑐᑦᓯᕋᐅᑎᐅᑉ ᓄᐃᑕᐅᓲᖑᓂᖓ 

1. ᐃᓱᒪᒋᔭᖃᕐᖀᑦ? ᐅᕙᑦᑎᓄᑦ ᐅᖃᑦᓴᓂᐊᕐᓗᑎᑦ. ᐊᓕᐊᒐᔭᕐᖁᒍᑦ ᐅᖃᐅᓯᑦᓴᑎᑦ 
ᐅᖄᒍᑦᑎᒋᑦ ᐃᓚᒋᓗᑎᑦ. 

 climatechange@krg.ca

2. ᐱᓇᓱᐊᑦᓴᒥᒃ ᑫᒥᑦᓯᒍᑎᐅᑉ ᐊᓪᓚᕕᑦᓴᖓᓂ ᐱᓇᓱᒍᒪᔭᓯ ᓄᐃᓗᒋᑦ 
ᐃᓚᖃᕐᑎᓗᒋᑦ ᒫᓐᓇᓯᐅᑎᒥᒃ ᑐᕌᒐᖏᑦᑕ ᐃᓂᓪᓚᕈᑎᑦᓴᖓᓂᒃ, ᐊᑐᕐᓗᓯᓘᓐᓃᑦ 
ᖃᓄᐃᑦᑐᑐᐃᓐᓇᒥᒃ ᐃᓱᐊᕆᔭᓯᓐᓂᒃ ᓄᐃᑦᓯᒍᑎᒋᒋᐊᖓ, ᑎᑭᑎᓪᓗᒍᓗ ᐅᕗᖓ:

climatechange@krg.ca

mailto:climatechange%40krg.ca?subject=
mailto:climatechange%40krg.ca?subject=

ᖃᓄᖅ ᑐᑦᓯᕋᐅᑎᐅᑉ ᓄᐃᑕᐅᓲᖑᓂᖓ ᐅᐃᒍᖏᑦ

ᓇᓪᓕᑳᕐᑐᑦ ᓂᐳᕈᑎᖏᑦ

ᐱᓇᓱᐊᑦᓴᐅᑉ ᑐᑭᖃᕐᓂᖓ ᐊᒻᒪᓗ ᒥᑦᓯᖃᕐᓂᖓ

•  ᐱᒻᒪᕆᐅᓂᖓ ᑭᖕᖒᒪᓇᕐᑐᑦ ᐃᓱᒪᒋᔭᐅᔪᑦ ᐱᓇᓱᐊᑦᓴᒥ ᐊᒻᒪᓗ ᐃᓄᓐᓄᑦ

•  ᐊᑐᕈᓐᓇᓂᖓ ᑎᒥᐅᔪᕐᑎᒍᑦ ᓂᑲᓀᓪᓕᑎᕆᓂᕐᒧᑦ ᐃᓄᐃᑦ ᐱᓇᓱᐊᕈᓐᓂᖓᓂᒃ  
  ᓯᓚᐅᑉ ᐊᓯᑦᔨᐸᓪᓕᐊᓂᖓᑕ ᑐᑭᐊᒍᑦ

•  ᐱᓇᓱᐊᑦᓴᐅᑉ ᓱᕐᕃᒍᓐᓇᓂᖓ ᓴᑐᕐᑕᓂᕐᒥᒃ ᓯᓚᐅᑉ ᐊᓯᑦᔨᐸᓪᓕᐊᓂᖓᑕ ᓱᒻᒪᑕᖏᓐᓂᒃ 
  ᐅᕝᕙᓗᓘᓐᓃᑦ ᐃᑯᓪᓚᐅᒥᑦᓯᓂᕐᒥᒃ ᓯᓚᐅᑉ ᐊᓯᑦᔨᐸᓪᓕᐊᓂᖓᓂᒃ 

•  ᐊᖏᖃᑕᐅᓂᖓ ᓄᓇᓕᒻᒥ, ᓄᓇᕕᒻᒥ ᐊᒻᒪᓗ ᑯᐯᒻᒥ ᒪᓕᒐᕐᓄᑦ.

ᐅᑯᐊ ᓂᐳᕈᑏᑦ ᐊᑐᕐᑕᐅᒍᓐᓇᑐᑦ ᓄᓇᓕᓕᒫᑦ ᑲᑎᒪᔨᐊᐱᖏᓐᓄᑦ ᕿᒥᕐᕈᒍᑎᒋᓗᒋᑦ ᐊᒻᒪᓗ 
ᐊᖏᕐᑕᐅᖁᔨᒍᑎᒋᓗᒋᑦ ᐃᓚᐅᒍᓐᓇᑐᓂᒃ ᐱᓇᓱᐊᑦᓴᓂᒃ. ᐱᓇᓱᐊᑦᓴᓯ ᓂᐳᕐᑎᓯᒋᐊᓕᒃ 
ᐅᑯᓂᖓ ᓂᐳᕈᑎᑦᓴᓂᒃ:

ᐱᓇᓱᐊᑦᓴᐅᑉ ᐅᓕᕐᓀᕈᑎᖏᑦ

•  ᐱᓇᓱᐊᑦᓴᐅᑉ ᐱᔪᓇᐅᓂᖓ ᓄᐃᑕᐅᒍᒪᔪᓂᒃ

•  ᑫᒥᑦᓯᒍᑎᐅᑉ ᐱᐅᓂᖓ

•  ᓱᓕᔪᕐᓇᑐᑦ ᐊᒻᒪᓗ ᑐᑭᓯᓐᓇᑐᑦ ᐅᓪᓗᓴᖏᑦ

•  ᓱᓕᔪᕐᓇᑐᑦ ᐊᒻᒪᓗ ᓈᒻᒪᑐᑦ ᑮᓇᐅᔭᑎᒍᑦ ᑐᕌᒉᑦ

•  ᐱᐅᓂᖓ ᐃᓱᐊᖁᑎᑦᓭᑦ ᐱᓇᓱᑦᑎᑕᐅᔪᑦ ᓱᕐᖁᐃᕈᑕᐅᓚᖓᑎᓪᓗᒋᑦ ᐃᖏᕐᕋᑎᑕᐅᔪᑦ 
  ᒪᑭᑕᒍᓐᓇᓂᖓᓂᒃ

ᐱᓇᓱᐊᑦᓴᒥᒃ ᑫᒥᑦᓯᒍᑎᒧᑦ ᐆᑦᑑᑎ

ᐱᒋᐊᕐᑎᓯᒍᑎ ᓴᐳᒻᒥᓂᕐᒥᒃ ᐃᓄᐃᑦ ᓯᕗᓕᕐᓂᖓᓂᒃ ᓯᓚᐅᑉ ᐊᓯᑦᔨᐸᓪᓕᐊᓂᖓᑕ ᑐᑭᐊᒍᑦ 
ᑮᓇᐅᔭᖃᕐᑎᑕᐅᕗᖅ ᑯᐯᒃᑯᑦ ᑲᕙᒪᖓᓄᑦ ᐃᓚᐅᑎᓪᓗᒍ 2030-ᒧᑦ ᐸᕐᓇᓯᒪᐅᑎᒥ ᓄᓇᐅᔭᒥᒃ 
ᒪᑭᑕᐅᑎᖃᕈᑎᑦᓴᓂᒃ (2030 PGE). ᑐᕌᕐᑐᖅ ᓴᐳᑦᔨᓂᕐᒧᑦ ᓄᓇᓕᓐᓂ ᐱᓇᓱᑦᑕᐅᔪᓂᒃ 
ᐃᓄᓐᓄᑦ ᐃᓄᐃᑦ ᐱᑦᔪᑎᒋᑦᓱᒋᑦ ᓂᑲᓀᓪᓕᑎᕈᑕᐅᑎᓪᓗᒍ ᐃᓄᐃᑦ ᓯᕗᓕᕐᓂᖓᓄᑦ ᓯᓚᒧᑦ 
ᐋᕐᕿᒋᐊᕐᓂᐅᑉ ᑐᑭᐊᒍᑦ.

ᐱᓇᓱᐊᑦᓴᒥᒃ ᑫᒥᑦᓯᒍᑎᒧᑦ ᐆᑦᑑᑎᐅᑉ ᐱᑦᔪᑎᖓ

ᑖᒃᑯᐊ ᐊᓪᓚᓯᒪᔪᐃᑦ ᐱᑦᔪᑎᖓ ᓄᐃᑦᓯᓂᕐᒧᐊᓕᖓᕗᖅ ᐆᑦᑑᑎᑦᓴᒥᒃ ᐱᓇᓱᐊᑦᓴᒥᒃ ᑫᒥᑦᓯᒍᑎᐅᑉ 
ᑐᓂᔭᐅᔫᑉ ᑲᑎᕕᒃ ᓄᓇᓕᓕᒫᑦ ᑲᕙᒪᖓᓄᑦ (KRG) ᖃᓄᐃᑦᑑᒐᔭᕐᓂᖓᓄᑦ ᐱᒋᐊᕐᑎᓯᒍᑎᐅᑉ 
ᐊᑖᒍᑦ ᓴᐳᒻᒥᓚᖓᓗᓂ ᐃᓄᐃᑦ ᓯᕗᓕᕐᓂᖓᓂᒃ ᓯᓚᒧᑦ ᐋᕐᕿᒋᐊᕐᓂᐅᑉ ᑐᑭᐊᒍᑦ.

ᑖᑦᓱᒥᖓ ᐆᑦᑑᑎᒥᒃ ᐊᑐᕈᓐᓇᑐᑎᑦ ᐊᓯᐊᓂᓪᓘᓃᑦ ᐃᓂᓪᓚᖓᓂᖃᕐᑎᓯᓗᑎᑦ ᐃᓱᐊᕆᓂᕐᓴᓂᐅᕕᑦ.

ᐱᓇᓱᐊᑦᓴᒥᒃ ᑫᒥᑦᓯᒍᑎᓯ ᐃᓗᓕᖃᕐᑐᓴᐅᕗᖅ ᒪᑯᓂᖓ:

1.	 ᖃᐅᔨᒪᒍᑏᑦ ᑎᒥᐅᔪᒥᒃ ᑲᒪᔨᐅᓚᖓᔪᒥᒃ ᐱᓇᓱᑦᑕᐅᔪᒥᒃ;

2.	 ᐱᓇᓱᐊᑦᓴᒥᒃ ᖃᐅᔨᒪᒍᑏᑦ;

3.	 ᐃᓱᒪᓇᕐᑐᖅ ᐱᓇᓱᑦᑕᐅᓛᕐᑐᓂᒃ ᐸᕐᓇᓯᒪᒍᑎ ᐃᓱᓕᕝᕕᓴᖏᓪᓗ;

4.	 ᐱᓇᓱᐊᑦᓴᒥᒃ ᐱᓇᓱᑦᑎᓂᒃ ᖃᐅᔨᒪᒍᑏᑦ;

5.	 ᓯᓚᑖᓂ ᐱᓇᓱᖃᑎᓂᒃ ᖃᐅᔨᒪᒍᑏᑦ;

6.	 ᐃᓱᒪᓇᕐᑐᑦ ᑐᕌᒐᑦᓴᖏᑦ.

ᐃᑲᔪᕐᑕᐅᒋᐊᖃᕐᕿᑦ? 

ᐃᑲᔪᕐᑕᐅᓂᐊᕋᕕᑦ ᐱᕙᓪᓕᐊᓂᒃᑯᑦ ᐊᒻᒪᓗ ᐊᑐᐃᓐᓇᕈᐃᓂᒃᑯᑦ ᐱᓇᓱᐊᑦᓴᒥᒃ 
ᑫᒥᑦᓯᒍᑎᓯᓐᓂᒃ, ᐊᒻᒪᓗ ᐊᓪᓗᕆᐊᕐᓂᓕᒪᖏᑎᒍᑦ ᑲᒪᒋᔭᐅᖃᑦᑕᓂᐊᕋᕕᑦ, ᐅᖃᕐᓗᑎᑦ 
ᓄᑕᐅᓯᓕᑎᕐᑕᑐᓂᒃ ᐱᑦᓴᖁᑎᓂᒃ, ᐊᕙᑎᒥᒃ, ᓄᓇᓂᒃ ᐊᒻᒪᓗ ᒥᕐᖑᐃᓯᕐᕕᓂᒃ 
ᐱᓇᓱᕝᕕᒧᑦ ᑐᕌᕐᓗᑎᑦ ᐅᕗᖓ  climatechange@krg.ca.

mailto:climatechange%40krg.ca.?subject=

ᐱᓇᓱᐊᑦᓴᒥᒃ ᑫᒥᑦᓯᒍᑎᒧᑦ ᐆᑦᑑᑎ

ᐱᓇᓱᐊᑦᓴᐅᑉ 
ᓱᓇᐅᓂᖓ:

ᑐᕌᕈᑎᖏᑦ:

ᑐᕌᕈᑎᖏᑦ:

ᐃᓅᑉ ᑐᑦᑕᕕᐅᑉ 
ᐊᑎᖓ ᐊᒻᒪᓗ 
ᓱᓇᐅᓂᖓ/ 
ᐃᓂᖓ:

ᑐᑦᑕᕕᒻᒥᒃ 
ᖃᐅᔨᒪᒍᑏᑦ 
(ᖃᕆᑕᐅᔭᒃᑯᑦ 
ᑐᕌᕈᑎᖓ 
ᐅᖄᓚᐅᑎᖓᓗ):
ᑐᑦᓯᕌᑦ ᐅᓄᕐᓂᖓ:

ᐃᓱᒪᒋᔭᐅᔪᖅ 
ᐱᓇᓱᐊᑦᓴᐅᑉ 
ᐱᒋᐊᕐᕕᓴᖓᑕ 
ᐅᓪᓗᖓ:

ᐱᓇᓱᐊᑦᓴᐅᑉ 
ᐅᖃᕆᐊᑭᓈᕈᑎᖓ:

1.	 ᖃᐅᔨᒪᒍᑏᑦ ᑎᒥᐅᔪᒥᒃ ᐱᓇᓱᐊᑦᓴᒥᒃ ᑲᒪᔪᒥᒃ 

2.	 ᐱᓇᓱᐊᑦᓴᒥᒃ ᖃᐅᔨᒪᒍᑏᑦ
ᐊᓪᓕᒥ ᑕᒡᒐᓂ ᐊᐱᕆᐅᑎᖃᓚᖓᔪᖅ ᐊᑦᑐᐊᔪᓂᒃ ᓇᓪᓕᑳᕐᓂᑯᑦ ᓂᐳᕐᑎᒋᐊᓕᓐᓄᑦ 
ᐱᓇᓱᑕᓯᓐᓂᒃ ᐊᑦᑐᐊᔪᓄᑦ. ᖃᓄᐃᑦᑐᒥᒃ ᐃᓂᓪᓚᖓᐅᑎᒥᒃ ᓂᕈᐊᕐᓂᐊᕋᓗᐊᕈᕕᑦ, 
ᐊᐱᕐᓲᑎᓕᒫᑦ ᑭᐅᒋᐊᓕᑎᑦ.

2.1  ᐅᖓᑎᒥᐅᑕᖓ ᐊᒻᒪᓗ ᐱᐅᓯᐅᓕᓂᖅ:

ᑐᑭᓯᑎᑦᓯᓗᑎᑦ ᓱᒧᑦ ᓄᓇᓕᓯ ᑎᒥᖁᑎᓯᓗᓐᓃᑦ ᑕᒪᑐᒥᖓ ᐱᓇᓱᐊᑦᓴᒥᒃ ᑲᔪᓯᑎᑦᓯᒋᐊᖃᕐᒪᖔᑦ. ᓱᓇᓂᒃ 
ᑭᖕᖒᒪᓇᕐᑐᓂᒃ ᓯᕗᓪᓕᐅᑎᒋᐊᓕᓐᓂᓗ ᑲᒪᒍᑕᐅᕙ? ᓯᕗᓂᐊᒍᑦ ᐱᓇᓱᑦᑕᐅᓯᒪᔪᒥᒃ ᑲᔪᓯᑎᑦᓯᒍᑕᐅᕙ? 
ᑌᒣᑦᑑᐸᑦ, ᓀᑦᑑᑎᓪᓗᒍ ᑐᑭᓯᑎᑦᓯᓗᑎᑦ ᓯᕗᓂᐊᒍᑦ ᐱᓇᓱᑦᑕᕕᓂᓯᓐᓂᒃ ᖃᓄᕐᓗ ᐊᑦᑐᐊᒪᖔᑦ ᐅᓪᓗᒥ 
ᐱᓇᓱᑦᑕᓯᓐᓄᑦ.

2.2  ᐅᓕᕐᓀᓯᒍᑎ ᐱᓇᓱᐊᑦᓴᒥᒃ ᑐᕌᕐᑕᖏᓐᓂᓗ:

ᐱᓇᓱᐊᑦᓴᓯ ᐅᖄᓗᒍ ᐊᒻᒪᓗ ᑐᑭᓯᑎᑦᓯᓗᑎᑦ ᑐᕌᕐᑕᖏᓐᓂᒃ.

2.3  ᐊᑦᑐᐊᓂᖓ ᓯᓚᐅᑉ ᐊᓯᑦᔨᐸᓪᓕᐊᓂᖓᓄᑦ

ᐅᖄᓗᒍ ᖃᓄᖅ ᐱᓇᓱᑦᑕᓯ ᐊᑦᑐᐊᒪᖔᑦ ᓯᓚᐅᑉ ᐊᓯᑦᔨᐸᓪᓕᐊᓂᖓᓄᑦ.

ᐱᓇᓱᑦᑕᓯ ᖃᓄᖅ:

•	 ᐱᕙᓪᓕᑎᑦᓯᓚᖓᕙ ᓄᓇᓕᑦᓯ ᓴᑐᕐᑕᓂᖓᓂᒃ ᓯᓚᐅᑉ ᐊᓯᑦᔨᐸᓪᓕᐊᓂᖓᑕ ᓱᕐᕋᑕᖏᓐᓂᒃ? 
      ᐊᒻᒪᓗ/ᐅᕝᕙᓗᓗᓐᓃᑦ
•	 ᓴᐳᑦᔨᓚᖓᕙ ᓯᓚᐅᑉ ᐊᓯᑦᔨᐸᓪᓕᐊᓂᖓᓂᒃ ᐃᑯᓪᓚᑎᑦᓯᓂᕐᒥᒃ?
      ᐊᒻᒪᓗ/ᐅᕝᕙᓗᓘᓐᓃᑦ
•	 ᑫᓪᓗᐊᓚᖓᕙ ᐱᔪᓐᓇᑐᖃᕐᓂᐅᑉ ᓴᓇᓂᖓᓂᒃ ᐊᒻᒪᓗ ᐃᓕᓐᓂᐊᓂᕐᒥᒃ ᓯᓚᐅᑉ ᐊᓯᑦᔨᐸᓪᓕᐊᓂᖓᑕ ᑐᑭᐊᒍᑦ?
      ᐊᒻᒪᓗ/ᐅᕝᕙᓗᓗᓐᓃᑦ
•	 ᑫᓪᓗᐊᓚᖓᕙ ᐱᕙᓪᓕᐊᓂᕐᒥᒃ ᐱᔪᓐᓇᑐᓂᒃ ᐊᒻᒪᓗ ᖃᐅᔨᒪᓂᕐᒥᒃ ᓯᓚᐅᑉ ᐊᓯᑦᔨᐸᓪᓕᐊᓂᖓᑕ ᑐᑭᐊᒍᑦ?

2.4  ᐃᓚᐅᑎᑦᓯᒍᓯᖅ ᐊᒻᒪᓗ ᐱᔪᓐᓇᑐᖃᕐᓂᒥᒃ ᓴᓇᓂᖅ:

ᑐᑭᓯᑎᑦᓯᓗᑎᑦ ᖃᓄᖅ ᐱᓇᓱᑦᑕᓯ ᐊᑦᑐᐊᓂᐊᕐᒪᖔᑦ ᓄᓇᓕᓯᓐᓂᒃ ᐅᕝᕙᓗᓘᓐᓃᑦ ᑎᒥᖁᑎᓯᓐᓂᒃ. ᖃᓄᑎᒋᒃ 
ᐱᓇᓱᑦᑕᓯ ᑫᓪᓗᐊᓚᖓᕙ ᐱᕙᓪᓕᐊᓂᖓᓂᒃ ᓄᓇᓕᓯ ᑎᒥᖁᑎᓯᓘᓐᓃᑦ ᐱᔪᓐᓇᑐᖃᕐᓂᖓᓂᒃ/ᖃᐅᔨᒪᓂᖓᓂᒃ/
ᐱᓯᑎᐅᓂᖓᓂᒃ?  

2.5  ᑫᓪᓗᐊᓂᖅ ᓄᓇᖃᕐᖄᓯᒪᔪᑦ ᖃᐅᔨᒪᐅᓯᖓᓂᒃ:

ᑐᑭᓯᑎᑦᓯᓗᑎᑦ ᖃᓄᖅ ᓄᓇᓕᑐᙯᑦ ᖃᐅᔨᒪᐅᓯᖓᑦ ᑫᓪᓗᐊᕈᑕᐅᓚᖓᒻᒪᖔᑦ ᐱᓇᓱᐊᑦᓴᓯᓐᓂ 
ᐃᓚᐅᓗᓂ.

2.6  ᐱᓇᓱᐊᑦᓴᒧᑦ ᐱᔭᐅᒍᓐᓇᑐᑦ, ᐱᕙᓪᓕᑕᐅᔪᑦ, ᐊᒻᒪᓗ ᑐᓴᐅᒪᑎᑦᓯᓂᖅ:

ᓱᓇᐅᕙᑦ ᓂᕆᐅᓐᓇᑐᑦ ᓄᐃᓛᕐᑎᓗᒋᑦ ᐱᕙᓪᓕᓇᕈᑕᐅᓛᕐᑎᓗᒋᓪᓗ ᐱᓇᓱᑦᑕᓴᓯᓐᓄᑦ? ᖃᓄᖅ 
ᐱᓇᓱᑦᑕᓯ ᒥᑦᓵᓄᑦ ᖃᐅᒪᔭᑦᓴᓂᒃ ᑐᓴᕐᑕᐅᑎᑦᓯᖃᑦᑕᓛᕐᕿᓯ ᓄᓇᓕᒻᒧᑦ, ᐱᓇᓱᐊᖃᑎᓯᓐᓄᑦ ᐊᒻᒪᓗ/
ᐅᕝᕙᓗᓗᓐᓃᑦ ᑐᓴᕈᒪᔪᓄᑦ?

2.7  ᐊᓯᖏᑦ ᖃᐅᔨᒪᔭᑦᓭᑦ:

ᓱᓇᒐᓚᒻᒦᒃ ᐊᓯᐊᓂᒃ ᖃᐅᔨᒪᔭᐅᖁᔨᕕᑦ ᓇᓪᓕᑳᕐᓂᒧᑦ ᑲᑎᒪᔨᐊᐱᓐᓄᑦ ᐱᓇᓱᑦᑕᓯ ᒥᑦᓵᓄᑦ? 
ᑎᑭᑎᑦᓯᒍᓐᓇᑐᑎᑦ ᐃᓛᒃᑰᑐᓂᒃ ᐃᓚᒋᐊᕈᑎᓂᒃ.

3.	 ᐃᓱᒪᒋᔭᐅᔪᖅ ᐱᓇᓱᓐᓂᒥᒃ ᐸᕐᓇᓯᒪᐅᑎ ᐊᒻᒪᓗ ᐃᓱᓕᕝᕕᓴᖏᑦ
ᑖᓐᓇ ᐆᑦᑐᑎᐅᕗᖅ ᐱᓇᓱᑦᑕᐅᔪᑦᓴᓂᒃ ᐸᕐᓇᓯᒪᐅᑎᒧᑦ. ᑕᑯᑎᑦᓯᔪᑦ ᖃᓄᖅ ᐱᓚᖓᓂᓯᓐᓂᒃ 
ᐱᓇᓱᑦᑕᓯ ᑐᕌᕐᑕᖏᓐᓂᒃ ᐅᖄᑦᓱᓂ ᐊᑐᕐᓂᐹᓂᒃ ᑎᑭᐅᑎᔭᐅᒋᐊᓕᓐᓂᒃ ᐱᓇᓱᐊᑦᓴᒧᑦ ᐊᒻᒪᓗ 
ᐱᓇᓱᓐᓂᑕᖏᓐᓄᑦ. ᑐᕐᖁᐊᑎᕆᒍᓐᓇᑐᑎᑦ ᑐᑭᓕᕇᒋᐊᓪᓚᓂᒃ ᑌᒣᒋᐊᖃᕐᓂᖅ ᒪᓕᑐᐃᓐᓇᓗᒍ

ᖃᐅᔨᒪᒋᑦ ᑖᓐᓇ ᐃᓵᑦᑎᓯᒍᑎ ᓄᐃᑕᐅᓯᒪᒻᒪᑦ ᓴᓇᕐᕈᑎᑦᓴᐅᓱᓂ. ᑕᒪᒃᑯᐊ ᖃᐅᔨᒪᔭᑦᓴᑕᖏᓐᓂᒃ 
ᙯᑦᓯᒍᓐᓇᐳᑎᑦ ᐊᓯᐊᓂᒃ ᐃᓂᓪᓚᖓᓂᖃᕐᑎᓗᒋᑦ ᐃᓱᐊᕆᔭᑐᐃᓐᓇᓯᓐᓂᒃ.

ᐊᑐᕐᓂᐹᑦ 
ᑎᑭᐅᑎᒋᐊᓖᑦ

ᐱᓇᓱᓐᓂᐅᑉ 
ᓱᓇᐅᓂᖓ

ᐃᓱᓕᕝᕕᓴᖓ 
ᒥᑦᓴᐅᓯᑦᓱᒍ

ᓂᕆᐅᓐᓇᑐᑦ ᓄᐃᑕᐅᓚᖓᔪᑦ ᐊᒻᒪᓗ 
ᐱᔭᐅᓚᖓᔪᑦ

1
ᐆᑦᑑᑎ:

ᐱᓇᓱᑦᑕᐅᔪᒥᒃ 
ᓴᖑᐊᑦᓯᓂᖅ

ᐆᑦᑑᑎ:

ᐱᓇᓱᑦᑎᑖᕐᓂᖅ ᐊᒻᒪᓗ 
ᐃᓕᓐᓂᐊᑎᑦᓯᓂᖅ 
ᐱᓇᓱᐊᑦᓴᐅᑉ 
ᑲᒪᔨᒻᒪᕆᖓᓂᒃ

ᐅᐱᕐᖔᖅ 2024 -ᐱᓇᓱᑦᑎᐅᑉ ᐱᓇᓱᑦᑎᑖᖑᓂᖓ ᐊᒻᒪᓗ 
ᐃᓕᑦᓯᓂᖓ

2
ᐆᑦᑑᑎ:

ᖃᐅᔨᒪᐅᓯᕐᓂᒃ 
ᓄᐊᑦᓯᓂᖅ

ᐆᑦᑑᑎ:

ᑲᔪᓯᑎᑦᓯᓂᖅ ᐊᑐᐊᒐᓂᕐᒃ 
ᕿᒥᕐᕈᓂᕐᒥᒃ ᐊᒻᒪᓗ 
ᐊᐱᕐᓱᖃᑦᑕᓂᕐᒥᒃ 
ᐃᓄᑐᖃᕐᓂᖅ 
ᓇᓗᓀᕐᓯᓗᓂ 
ᓯᕗᓪᓕᐅᔨᓗᒋᑦ 
ᐊᐅᓚᑦᔭᕈᑎᑦᓴᓂᒃ 
ᐊᑦᑐᐊᔪᓂᒃ 
ᐱᕙᓪᓕᐊᓂᕐᒧᑦ ᓯᓚᒧᑦ 
ᐸᕐᓇᓯᒪᐅᑎᒥᒃ

ᓯᑉᑎᒻᐱᕆ 2024 – ᐊᑐᐊᒐᕐᓂᒃ ᕿᒥᕐᕈᓂᐅᑉ ᐱᔭᕇᕐᓂᖓ
– ᐃᓄᑐᖃᕐᓂᖅ ᐊᐱᕐᓱᑲᑦᑕᓂᐅᑉ ᐱᔭᕇᕐᓂᖓ

3
ᐆᑦᑑᑎ:
ᑐᓴᕐᑎᓯᓂᖅ

ᐆᑦᑑᑎ:

ᐊᓪᓚᒋᐊᖕᖓᓂᖅ 
ᑭᖑᓪᓕᐹᓂᒃ 
ᑐᓴᕐᑎᓯᒍᑎᑦᓴᓂᒃ KRG-
ᑯᓂᒃ

ᔫᓂ 2026 – ᑐᓴᕐᑎᓯᒍᑎᐅᑉ ᑐᓂᓂᖓ ᐊᒻᒪᓗ ᓄᐃᑦᓯᓂᖅ 
ᐱᓇᓱᓐᓂᒧᑦ ᐱᔭᕕᓂᕐᓂᒃ

4

5

4.	 ᐱᓇᓱᐊᑦᓴᒥᒃ ᐱᓇᓱᑦᑐᑦ ᒥᑦᓵᓄᑦ ᖃᐅᔨᒪᒍᑏᑦ
ᓄᐃᑦᓯᓗᑎᑦ ᐃᓅᑉ ᑐᑦᑕᕕᐅᓚᖓᔫᑉ ᐊᒻᒪᓗ ᐱᓇᓱᖃᑕᐅᓚᖓᔪᑦ ᐊᑎᖏᓐᓂᒃ ᐱᓇᓱᑦᑕᓯᓐᓄᑦ 
ᐃᓚᐅᓚᖓᔪᓂᒃ. ᖃᐅᔨᒪᕋᑕᖕᖏᑯᕕᑦ ᑭᓇᒃᑯᑦ ᐱᓇᓱᑦᑐᓂ ᐃᓚᐅᓛᕐᒪᖔᑕ, ᐊᓪᓚᒍᓐᓇᑐᑎᑦ 
ᐃᒣᓕᔪᓂᒃ “ᑐᑭᑖᕆᐊᖃᓛᕐᑐᖅ” ᑐᑭᓯᑎᑦᓯᓗᑎᓪᓗ ᖃᓄᖅ ᐱᓇᓱᑦᑎᐅᓛᕐᑐᒥᒃ ᐅᓇᑕᒡᒑᓛᕐᒪᖔᑦᓯ. 
ᑖᒃᑯᐊ ᑎᑎᕐᕕᓭᑦ ᐃᓚᒋᐊᕈᓐᓇᑕᑎᑦ ᑌᒣᒋᐊᖃᕈᕕᑦ.

ᖃᐅᔨᒪᒋᑦ ᑖᓐᓇ ᐃᓵᑦᑎᓯᒍᑎ ᓄᐃᑕᐅᓯᒪᒻᒪᑦ ᓴᓇᕐᕈᑎᑦᓴᐅᓱᓂ. ᑕᒪᒃᑯᐊ ᖃᐅᔨᒪᔭᑦᓴᑕᖏᓐᓂᒃ 
ᙯᑦᓯᒍᓐᓇᐳᑎᑦ ᐊᓯᐊᓂᒃ ᐃᓂᓪᓚᖓᓂᖃᕐᑎᓗᒋᑦ ᐃᓱᐊᕆᔭᑐᐃᓐᓇᓯᓐᓂᒃ

ᐊᑎᖓ ᐊᒻᒪᓗ ᐱᓇᓱᒐᖓ ᑎᒥᐅᔪᖅ ᐱᓇᓱᐊᑦᓴᒧᑦ ᐊᑑᑎᖓ

5.	 ᖃᐅᔨᒪᒍᑏᑦ ᓯᓚᑎᓂ ᐱᓇᓱᐊᖃᑕᐅᔪᓂᒃ
ᐊᑐᕐᑐᓴᐅᑉᐸᑦ, ᐊᓪᓚᓗᑎᑦ ᐊᑎᕐᓂᒃ ᐃᓄᓐᓄᑦ ᐃᓚᐅᓛᕐᒥᔪᓄᑦ ᐱᓇᓱᑦᑕᓯᓐᓂ. ᐆᑦᑑᑎᒋᓗᒍ, 
ᓯᓚᑦᑐᓴᕐᕕᒥ ᖃᐅᔨᓴᕐᑏᑦ, ᐃᓱᒪᑦᓴᓯᐅᕐᕖᑦ, ᖄᖏᕐᓂᑯᑦᑎᐅᖏᑦᑐᑦ ᑎᒥᐅᔪᑦ, ᓄᓇᓖᑦ, ᐊᓯᖏᓪᓗ. 
ᑖᒃᑯᐊ ᑎᑎᕐᕕᓭᑦ ᐃᓚᒋᐊᕈᓐᓇᑕᑎᑦ ᑌᒣᒋᐊᖃᕈᕕᑦ.

ᖃᐅᔨᒪᒋᑦ ᑖᓐᓇ ᐃᓵᑦᑎᓯᒍᑎ ᓄᐃᑕᐅᓯᒪᒻᒪᑦ ᓴᓇᕐᕈᑎᑦᓴᐅᓱᓂ. ᑕᒪᒃᑯᐊ ᖃᐅᔨᒪᔭᑦᓴᑕᖏᓐᓂᒃ 
ᙯᑦᓯᒍᓐᓇᐳᑎᑦ ᐊᓯᐊᓂᒃ ᐃᓂᓪᓚᖓᓂᖃᕐᑎᓗᒋᑦ ᐃᓱᐊᕆᔭᑐᐃᓐᓇᓯᓐᓂᒃ

ᐊᑎᖓ ᐊᒻᒪᓗ 
ᐱᓇᓱᒐᖓ

ᑎᒥᐅᔪᖅ ᐱᓇᓱᐊᑦᓴᒧᑦ ᐊᑑᑎᖓ ᖃᓄᖅ ᐃᓚᐅᓂᖓ

6.	 ᑐᕌᒉᑦ
ᑮᓇᐅᔭᓕᕆᐅᑎᓂᒃ ᐊᓪᓚᕕᑦᓴᖅ ᑕᑯᑦᓴᕈᐃᔪᖅ ᐃᓱᒪᓇᕋᔭᕐᑐᒥᒃ ᑐᕌᒐᖃᕈᑎᑦᓴᒥᒃ 
ᓄᐃᑕᐅᒋᐊᓕᒃ.

ᐅᐃᒍᔨᒍᑎ

ᓇᓪᓕᑳᓂᕐᓂᑯᑦ ᓂᐳᕈᑕᐅᒋᐊᓖᑦ

ᐱᓇᓱᐊᑦᓴᐅᑉ ᑐᑭᖃᕐᓂᖓ ᐊᒻᒪᓗ ᒥᑦᓯᖃᕐᓂᖓ

•  ᐱᒻᒪᕆᐅᓂᖓ ᑭᖕᖒᒪᓇᕐᑐᑦ ᐃᓱᒪᒋᔭᐅᔪᑦ ᐱᓇᓱᐊᑦᓴᒥ ᐊᒻᒪᓗ ᐃᓄᓐᓄᑦ

•  ᐊᑐᕈᓐᓇᓂᖓ ᑎᒥᐅᔪᕐᑎᒍᑦ ᓂᑲᓀᓪᓕᑎᕆᓂᕐᒧᑦ ᐃᓄᐃᑦ ᐱᓇᓱᐊᕈᓐᓂᖓᓂᒃ ᓯᓚᐅᑉ ᐊᓯᑦᔨᐸᓪᓕᐊᓂᖓᑕ ᑐᑭᐊᒍᑦ

•     ᐱᓇᓱᐊᑦᓴᐅᑉ ᓱᕐᕃᒍᓐᓇᓂᖓ ᓴᑐᕐᑕᓂᕐᒥᒃ ᓯᓚᐅᑉ ᐊᓯᑦᔨᐸᓪᓕᐊᓂᖓᑕ ᓱᒻᒪᑕᖏᓐᓂᒃ ᐅᕝᕙᓗᓘᓐᓃᑦ ᐃᑯᓪᓚᐅᒥᑦᓯᓂᕐᒥᒃ  
 ᓯᓚᐅᑉ ᐊᓯᑦᔨᐸᓪᓕᐊᓂᖓᓂᒃ 

•  ᐱᓇᓱᐊᑦᓴᐅᑉ ᓱᕐᕃᒍᓐᓇᓂᖓ ᓴᑐᕐᑕᓂᕐᒥᒃ ᓯᓚᐅᑉ ᐊᓯᑦᔨᐸᓪᓕᐊᓂᖓᑕ ᓱᒻᒪᑕᖏᓐᓂᒃ 
 ᐅᕝᕙᓗᓘᓐᓃᑦ ᐃᑯᓪᓚᐅᒥᑦᓯᓂᕐᒥᒃ ᓯᓚᐅᑉ ᐊᓯᑦᔨᐸᓪᓕᐊᓂᖓᓂᒃ 

ᐃᓚᐅᒍᓐᓇᓂᐊᕈᓂ, ᐱᓇᓱᐊᑦᓴᓯ ᐱᔭᖃᕆᐊᓕᒃ ᐅᑯᓂᖓ ᓂᐳᕐᑎᓯᒍᑎᓂᒃ:

ᐱᓇᓱᐊᑦᓴᐅᑉ ᐅᓕᕐᓀᕈᑎᖏᑦ

•  ᐱᓇᓱᐊᑦᓴᐅᑉ ᐱᔪᓇᐅᓂᖓ ᓄᐃᑕᐅᒍᒪᔪᓂᒃ

•  ᑫᒥᑦᓯᒍᑎᐅᑉ ᐱᐅᓂᖓ

•  ᓱᓕᔪᕐᓇᑐᑦ ᐊᒻᒪᓗ ᑐᑭᓯᓐᓇᑐᑦ ᐅᓪᓗᓴᖏᑦ

•  ᓱᓕᔪᕐᓇᑐᑦ ᐊᒻᒪᓗ ᓈᒻᒪᑐᑦ ᑮᓇᐅᔭᑎᒍᑦ ᑐᕌᒉᑦ

•  ᐱᐅᓂᖓ ᐃᓱᐊᖁᑎᑦᓭᑦ ᐱᓇᓱᑦᑎᑕᐅᔪᑦ ᓱᕐᖁᐃᕈᑕᐅᓚᖓᑎᓪᓗᒋᑦ ᐃᖏᕐᕋᑎᑕᐅᔪᑦ ᒪᑭᑕᒍᓐᓇᓂᖓᓂᒃ

